
(əvvəli qəzetin 24 dekabr  
2019-cu il tarixli sayında) 

Bu xeyirxah missiya–məcburi 
köçkün və qaçqınlara xüsusi həssaslıq 
və qayğı ilə yanaşılması siyasəti 
Prezident İlham Əliyevin ən yaxın 
məsləkdaşı, Azərbaycanın Birinci 
vitse-prezidenti Mehriban xanım 
Əliyeva tərəfindən də uğurla həyata 
keçirilir. Onun Birinci vitse-pre-
zident təyin edildikdən sonra ilk 
görüşünü məcburi köçkünlərlə 
keçirməsi də bu qəbildən olan 
insanlara  diqqət və qayğıdan xəbər 
verir. Məlum olduğu kimi, 2017-ci 
il martın 9-da Azərbaycan Respub-
likasının  Birinci vitse-prezidenti 
xanım Mehriban Əliyevanın sədrliyi 
ilə Bakı və Sumqayıt şəhərlərinin 
yataqxanalarında müvəqqəti 
məskunlaşmış qaçqın və məcburi 
köçkün ailələrinin köçürülməsinə həsr 
olunmuş müşavirə keçirilmişdi. İlk 
müşavirənin, məcburi köçkünlərin 
sosial problemlərinə həsr edilməsi 
doğma yurdlarından didərgin salınmış 
soydaşlarımızda ata-baba ocaqlarına 
qayıdacaqlarına böyük inam yarat-
mışdır. 

“Bilirsiniz, düşünürəm ki, 
rəhbərin mütləq quru insan olması 
ideyası da müəyyən dərəcədə stereo-
tipdir. Məsuliyyətli – bəli, prinsipial 
– bəli, iradəli – bəli. Quruluq, sərtlik 
vacib keyfiyyət deyil. Mənim üçün in-
sanlarla işləmək bacarığı, sənin baxış-
larını prinsipcə bölüşən, sənin ardınca 
getməyə hazır olan həmfikirlər ko-
mandası yaratmaq bacarığı daha va-
cibdir. Çünki onlar anlayırlar ki, sənin 
işlərin xeyirxahlığa yönəlib. Çox 
vacibdir ki, bəyan və elan edilənlər 
həqiqətən baş verənlərlə üst-üstə düş-
sün. Çünki insanlar hər şeyi görürlər, 
hər şeyi anlayırlar”,--deyən   Mehriban 
xanım  Əliyeva öz çoxtərəfli 
fəaliyyəti ilə üzərinə düşən olduq-
ca mühüm vəzifələrin öhdəsindən 
məhz böyük məsuliyyəti, prinsipi-
allığı və iradəsi hesabına layiqincə 
gəlir. İnsanlarda ləyaqət, intellekt və 
mehribanlıq kimi 3 vacib  keyfiyyəti 
xüsusi olaraq  dəyərləndirən ölkənin 
Birinci vitse-prezidenti özü həmin 
uca insani dəyərlərin daşıyıcısı olaraq 
ölkə və beynəlxalq ictimai fikirdə 
olduqca yüksək reytinqə malikdir. 
Mehriban xanım 2017-ci ilin 28 
fevral tarixində Rusiyanın nüfuzlu 
“Rossiya-24” kanalına müsahibəsində 
bu xüsusda haqlı olaraq vurğulayır ki, 
“Üzərimə düşən məsuliyyət olduqca 
böyükdür. Mən Prezidentin etimadını 
doğrultmalıyam və ən başlıcası isə 
inamı, ümidi olan insanların etimadını 
doğrultmalıyam”.  Hörmətli Mehriban 
xanım Əliyeva bu gün xoşbəxtdir 
ki, xalqın ümidini və inamını şərəflə 
doğruldur, öz misilsiz fəaliyyəti ilə 

Prezident İlham Əliyevin gücünə güc 
qatır. Bu həqiqəti xalqımız və Pre-
zidentimiz görür və dəyərləndirirlər. 
Bu baxımdan cənab İlham Əliyevin 
dekabrın 20-də Sankt-Peterburqda 
MDB dövlət başçılarının qeyri-rəsmi 
görüşü çərçivəsində Sankt-Peterburq 
şəhərində fəaliyyət göstərən di-
aspor təşkilatlarımızın rəhbərləri 
ilə görüşündə hörmətli Mehriban 
xanım Əliyevanın dövlətçiliyimiz 
qarşısında, xüsusən də Azərbaycan– 
Rusiya əlaqələrinin inkişafı sahəsində 
göstərdiyi müstəsna xidmətlərinə 
verdiyi yüksək qiymət təsadüfi sayıl-
mamalıdır: “Bu il Mehriban xanımın 
Rusiyaya çox uğurlu rəsmi səfəri baş 
tutdu. Səfər çox yüksək səviyyədə 
təşkil edildi. Prezident Vladimir 
Vladimiroviç Putin ilə görüşü, Prezi-
dent tərəfindən Mehriban Əliyevaya 
“Dostluq” ordeninin təqdim edilməsi, 
əlbəttə ki, böyük hadisədir. Biz bilirik 
ki, Rusiyanın Prezidenti prezident 
olmayan şəxsləri çox nadir hallarda 
qəbul edir. Bu istisna hal Rusiya Pre-
zidentinin Azərbaycana münasibətinin 
təzahürüdür. Azərbaycanda da 
Rusiya Prezidentinə böyük hörmət 
var. İkitərəfli əlaqələrin inkişafında 
prezidentlərin, əlbəttə ki, xüsusi 
rolu vardır. Mehriban xanımın səfər 
çərçivəsində həm Baş Nazirlə, həm 
də Federasiya Şurasının sədri ilə 
görüşləri olubdur. Əlbəttə ki, Xalq 
Təsərrüfatı Nailiyyətləri Sərgisində 
“Azərbaycan” pavilyonunun yenidən 
açılması tarixi hadisədir”.

Prezident İlham Əliyevin 
rəhbərliyi altlnda Azərbaycanın 
qazandığı  iqtisadi uğurlar 
beynəlxalq hesabatlarda da yüksək 
qiymətləndirilir. Dünya Bankının 
son “Doing Business” hesabatında 
ölkəmiz əlverişli biznes mühitinin 
formalaşması səviyyəsinə görə dünya-
da 25-ci mövqedədir. Həmin hesabat-
da ölkəmiz dünyanın ən islahatçı 20 
ölkəsi sırasında yer almışdır. Olduqca 
yüksək nəticələrdir.

Davos Ümumdünya İqtisadi Fo-
rumunun son hesabatında ölkəmizlə 
bağlı əks olunan rəqəmlər bir daha 
sübut edir ki, Azərbaycan müasirləşən 
və sürətlə inkişaf edən ölkədir.  Belə 
ki, hesabatda göstərilir ki, Azərbaycan 
mütəşəkkil cinayətkarlığa qarşı 
mübarizə səviyyəsinə görə dünyanın 
141 ölkəsi arasında  18-ci yerdədir.  
Polis orqanlarına əhali tərəfindən 
inamın səviyyəsinə görə isə 30-
cu mövqedədir. Hökumətin, yəni 
dövlətin və rəhbərliyin uzunmüddətli  
strategiyasına görə isə dünyada 10-cu 
yeri tutur.  Prezident İlham Əliyevin 
təbirincə desək, “Bu onu göstərir ki, 
düşünülmüş uzunmüddətli siyasət 
Azərbaycanda ən yüksək səviyyədə 
həyata keçirilir”.  Rəhbərliyin isla-
hatlara meyillilik səviyyəsinə görə 

isə ölkəmiz dünyada 5-ci yerə layiq 
görülmüşdür.  Mülkiyyət hüquqlarının 
qorunmasına görə 37-ci, nəqliyyat 
infrastrukturuna görə 31-ci , yol 
infrastrukturuna görə 27-ci, dəmir 
yollarının səviyyəsinə görə 34-cü, 
biznesə başlamaq baxımından 8-ci 
və elektrik enerjisinə əlçatanlıq 
səviyyəsinə görə dünyada 2-ci möv-
qeni qazanması  Azərbaycanın sürətli 
və dinamik inkişafını xarakterizə edən 
göstəricilərdir. Bu uğurlar Azərbaycan 
Respublikasının Prezidenti İlham 
Əliyevin həyata keçirdiyi sosial-iqti-
sadi siyasətin alternativsiz olduğunu 
və aparılan islahatların cəmiyyətin 
bütün təbəqələrinin mənafelərini əks 
etdirdiyini bir daha göstərir.

Tarixinin ən böyük 2020-ci il 
dövlət büdcəsində gəlirləri 24,1 mil-
yard manat, xərcləri isə 26,9 milyard 
manat təşkil edən ölkəmizdə gələn 
il üçün 3 faiz iqtisadi artım nəzərdə 
tutulur.  Qeyri-neft sektorunda isə bu 
artımın 3,8 faiz  olacağı proqnozlaş-
dırılır. Müqayisə üçün qeyd edək ki, 
ölkəmizin 2019-cu ilin 9 ayının sosi-
al-iqtisadi inkişaf yekunlarına görə, 
qeyri-neft sektorunda artım 3 faizdən,  
qeyri-neft sənayesində isə 15 faizdən 
çox təşkil etmişdir.  Xarici borc 
ÜDM-in 17 faizini təşkil etmişdir. Bu 
yüksək göstəriciyə görə, Azərbaycan 
dünya miqyasında 9-cu yerdə dayanır. 
Kənd təsərrüfatında artımın 7%-ə 
bərabər olması  bir daha təsdiqləyir 
ki, iqtisadiyyatın şaxələndirilməsi və 
qeyri-neft sektorunun inkişafı strateji 
xətti real nəticələr verməkdədir. Bu 
nəticələr cari ilin 19 dekabr tarixində 
Azərbaycan Respublikasının Prezi-
denti İlham Əliyevin yanında pambıq-
çılıq mövsümünün yekunları və 2020-
ci ildə görüləcək tədbirlərlə bağlı 
keçirilən müşavirədə konkret faktlarla 
bir daha təsdiqlənmiş oldu. Bir daha 
məlum oldu ki, cənab Prezidentin 
müəllifi olduğu siyasətin mərkəzində 
Azərbaycan vətəndaşı və onun sosial 
rifahı dayanır. Bütün atılan addımlar 
bu məqsədə xidmət edir. 

Müşavirədə cənab İlham Əliyev 
vurğuladı ki, “100 min hektarda 
pambıq əkildi və 294 min ton məhsul 
götürüldü. Hektardan məhsuldarlıq 
29,4 sentner olmuşdur. Yəni, bu, doğ-
rudan da tarixi nailiyyətdir”.  Xarici 
bazarlara ixrac edilən Azərbaycan 
pambığından bu ilin 9 ayı ərzində  
ölkəmizə 111 milyon dollar gəlir 
daxil olmuşdur. Nəzərə alsaq ki, cari 
ilin yanvar-oktyabr ayları ərzində 
ölkəmizin qeyri-neft sektoru üzrə 
ixracı 1,6 milyard dollar təşkil 
etmişdir, bu halda pambıq satışından 
əldə edilən mənfəətin nə qədər böyük 
olduğunu təxmin etmək olar. 

Pambıq istehsalı və ixracı təkcə 
ölkəmiz üçün valyuta axını demək 
deyildir, bu, ilk növbədə işsizlik 

probleminin həllinə mühüm töhfə 
kimi dəyərləndirilməlidir. Bu xüsusda 
Prezident İlham Əliyevin müşavirədə 
səsləndirdiyi fikirlər böyük məna 
kəsb edir: “ Hazırda Azərbaycanda 
20 rayonda pambıq əkilir və bu 
rayonlarda 200 minə yaxın insan 
işlərə cəlb edildi. Yəni, pambıqçı-
lığın bir neçə istiqaməti var və hər 
istiqamət üzrə minlərlə, on minlərlə 
yeni iş yerləri yaradıldı. Təsəvvür 
edin ki, 20 rayonda 200 minə yaxın iş 
yerinin yaradılması nə deməkdir. İndi 
bizim rayonların əhalisi orta hesabla 
təqribən 100-150 min, maksimum 
200 min nəfər təşkil edir. Demək olar 
ki, hər rayonda orta hesabla 10 min 
insan ancaq pambıqçılıqla məşğul 
olur. Təbii ki, bu rayonlarda işsizliklə 
bağlı problemlər uğurla həll olunur”. 

Dövlətin xarici siyasətinin onun 
daxili siyasətinin davamı olması 
da mütləq əksəriyyətin inandı-
ğı həqiqətlərdəndir. Məsələyə bu 
prizmadan yanaşdıqda Prezident 
İlham Əliyevin 16 il ərzində həyata 
keçirdiyi uğurlu daxili siyasət nəticə 
etibarilə Azərbaycanın beynəlxalq 
aləmdə mövqelərinin möhkəmlənməsi 
mənafeyinə xidmət göstərmişdir.
Təkcə daxili siyasətdə deyil, xarici 
siyasətdə də varislik prinsipi qorunub 
saxlanılmışdır. Başqa sözlə, Prezi-
dent İlham Əliyev ümummilli lider 
Heydər Əliyevin müəllifi olduğu 
çoxvektorlu və balanslı xarici siyasət 
kursunu sürətlə dəyişən dünyanın 
geosiyasi reallıqlarına adekvat olaraq 
çevik, innovativ və hücum taktikasına 
əsaslanmaqla davam etdirir. Milli 
dövlətçilik maraqlarının müdafiəsi 
həm ikitərəfli, həm də çoxtərəfli 
formatda həyata keçirilən bu siyasətin 
başlıca məzmununu təşkil edir. 

Həmin siyasətin uğurunu təmin 
edən çoxsaylı parametrlər sırasın-
da birinci mövqedə dayanan amil 
Prezident  İlham Əliyevin beynəlxalq 
siyasətin aktoru statusuna yüksəlməsi 
reallığı ilə bağlıdır. Bu statusuna tam 
adekvat olaraq İlham Əliyev həm 

daxili, həm də xarici siyasət kursu-
nun həyata keçirilməsi prosesində 
dərin zəka, iti fəhm, analitik və 
innovativ düşüncə tərzi, sistemli 
analiz qabiliyyəti, prinsipiallıq və 
qətiyyət nümayiş etdirir. Hər dövlət 
başçısına nəsib olmayan bu unikal 
şəxsi keyfiyyətlərin daşıyıcısı olan 
Prezident İlham Əliyev harada  çıxış 
etməsindən və mövqe bildirməsindən 
asılı olmayaraq, şahmat dili ilə desək, 
həmişə “ağ fiqurlarla oynayır” və 
artıq start vəziyyətində qarşı tərəf 
və ya tərəflər üzərində ilkin üstün-
lüyünü təmin etmiş olur. Həmin 
“siyasi şahmat lövhəsi”ndə siyasət 
qrossmeysterinin--Prezident İlham 
Əliyevin rəqibinə “mat” elan etməsi 
labüddür. 

Prezident İlham Əliyevin bütün 
diplomatik addımları milli maraqlar-
dan çıxış etməklə zərgər dəqiqliyi ilə 
hesablanmışdır və bir çox hallarda 
siyasi opponentlərin intellekti imkan 
vermir ki, onlara vaxtında düzgün 
adekvat reaksiya versinlər. Belə 
unikal və uzağagedən siyasi məqsəd 
daşıyan addımlardan birini Prezi-
dent İlham Əliyev 2011-ci ilin iyun 
ayında atdı. Azərbaycan Qoşulmama 
Hərəkatına üzv oldu. Bu xəbəri eşidən 
kimi radikal siyasi ünsürlər haray-
həşir qaldırdılar ki, mövcud iqtidar 
Azərbaycanı Avroatlantik məkana 
inteqrasiya xəttindən uzaqlaşdırır. Bu, 
az qala dövlətçiliyimizin itirilməsinə 
bərabərdir və s. Sonralar həmin 
ünsürlər öz aralarında etiraf etmək 
məcburiyyətində qalacaqlar ki, İlham 
Əliyevin bu siyasi gedişinin arxa-
sında dayanan əsl mətləbi vaxtında 
dərk edə bilməyiblər. Mətləb isə 
ondan ibarət idi ki, mahir diplomat 
və dövlət xadimi olan İlham Əliyev 
Azərbaycanın  dünyanın nəhəng 
universal beynəlxalq  təşkilatı olan 
BMT TŞ-ya üzv olmasını əsas siyasi 
hədəf kimi müəyyən etmişdi. Bu 
hədəf xarici siyasət fəaliyyətinin 
çeviklik əmsalının kəskin artımı 
hesabına reallaşa bilərdi. Bu halda 
tərkibində 193 dövlətin olduğu BMT-
dən sonra sayca ikinci mövqedə 
dayanan Qoşulmama Hərəkatına 
(QH) (120 dövlət) üzvlük həmin 
məqsədin reallaşması üçün əlavə və 
geniş imkanlar pəncərəsi aça bilərdi. 
Elə belə də oldu. 2011-ci il ok-
tyabrın 24-də BMT TŞ-ya keçirilən 
seçkilərdə QH üzvləri Azərbaycanın  
lehinə səs verdilər. Azərbaycan 155 
səs ilə iki il müddətinə BMT TŞ-nin 
qeyri-daimi üzvü seçildi. Azərbaycan 
Respublikası müstəqilliyinin 20-ci 
ildönümündə tarixinin növbəti şanlı 
səhifəsini yazdı. Onun müəllifi bö-
yük intellekt, iradə və qətiyyət sahibi 
olan Prezident İlham Əliyev idi.

2017-ci ilin fevral ayında Rusiya 

Silahlı Qüvvələrinin Baş Qərargah 
rəisi, general Valeri Gerasimov ilə 
ABŞ Silahlı Qüvvələrinin Birləşmiş 
Qərargah Rəisləri Komitəsinin 
rəhbəri, general Cozef Danfordun, 
həmin ilin sentyabr ayında general 
Valeri Gerasimov  ilə NATO Hərbi 
Komitəsinin rəhbəri, general Peti Pa-
velin, 2018-ci ilin aprel və dekabr ay-
larında general Gerasimov ilə NATO-
nun Avropadakı Birləşmiş Hərbi 
Qüvvələrinin Baş komandanı Kertis 
Skaparatti, 2019-cu ilin iyul ayında 
Rusiyanın eyni ali hərbi rəhbərliyi 
ilə NATO-nun Avropadakı Müttəfiq 
Qüvvələrinin Ali Baş Komandanı 
Tod Uolters arasında və nəhayət cari 
ilin noyabr ayında Rusiya Müdafiə 
nazirinin birinci müavini, ordu gene-
ralı Valeri Gerasimov və NATO-nun 
Hərbi Komitəsinin sədri, Aviasiya 
Baş Marşalı ser Stüart Piç arasında 
görüşlərin Bakıda keçirilməsi təsadüfi 
sayılmamalıdır.  Beləliklə, Bakı 6-cı  
dəfədir ki, Rusiya ilə Qərb arasındakı 
ali hərbi danışıqlara evsahibliyi etmiş 
oldu. Heç şübhəsiz, bu seçim səbəbsiz 
deyildir.  Əsas səbəb odur ki, Prezi-
dent İlham Əliyevin həyata keçirdiyi 
müstəqil və qətiyyətli siyasət dün-
yanın əsas güc mərkəzləri tərəfindən 
ehtiramla qarşılanır.

Son 16 il ərzində Prezident İlham 
Əliyevin təşəbbüsü ilə regionda çox 
böyük nəqliyyat layihələri icra olun-
maqdadır. Şərq--Qərb nəqliyyat marş-
rutu artıq reallaşıbdır. 2017-ci ilin 
oktyabrında Bakı--Tbilisi--Qars dəmir 
yolunun açılmasından sonra  artıq 
bu marşrut fəaliyyətdədir. Hazırda 
Şimal-Cənub nəqliyyat dəhlizinin ya-
radılması istiqamətində intensiv işlər 
görülməkdədir. Azərbaycan ərazisində 
bu dəhlizlə bağlı bütün işlər yerinə 
yetirilmişdir. Bu iki önəmli nəqliyyat 
dəhlizi yeni təşəbbüslərlə çıxış 
etmək üçün də imkanlar yaratmış-
dır. Belə ki, Bakıda Azərbaycan, 
Gürcüstan, Türkiyə və İranın 
xarici işlər nazirlərinin dördtərəfli 
formatda görüşü zamanı Cənub-

Qərb nəqliyyat marşrutu ətrafında da 
məhsuldar müzakirələr aparılmışdır. 
Bu təşəbbüsün də müəllifi Prezident 
İlham Əliyev olmuşdur.

Prezident İlham Əliyevin 
təşəbbüsü ilə Azərbaycan paytax-
tı iki illik fasilə ilə iki müxtəlif 
mədəniyyətin daşıyıcılarının böyük 
idman bayramlarına evsahibliyi 
etmişdir. 2015-ci ildə tarixdə ilk dəfə 
olaraq I Avropa Oyunlarını keçirən 
Azərbaycan Respublikası, 2017-ci 
ildə IV İslam Həmrəyliyi  Oyunlarına 
evsahibliyi etməklə mədəniyyətlər 
arasında unikal körpü rolunu oynamış 
və idman vasitəsilə sivilizasiyalar-
arası barışıq və dialoqa böyük töhfə 
vermişdir. Eyni məntiqdən qay-
naqlanaraq Prezident İlham Əliyev 
2017-ci ili “İslam Həmrəyliyi ili” elan 
etmişdir. Cənab İlham Əliyevin İslam 
həmrəyliyinə xidmət edən bu və digər 
təşəbbüsləri müsəlman dünyasında 
geniş rəğbət hissi ilə qarşılanmış və 
böyük siyasi rezonans doğurmuşdur.

Bu ilin 15 oktyabr tarixində Bakı-
da Türkdilli Dövlətlərin Əməkdaşlıq 
Şurasının VII Zirvə görüşünün 
keçirilməsi və quruma sədrliyin 
Azərbaycana həvalə edilməsi, 25-26 
oktyabr tarixlərində Bakıda Qo-
şulmama Hərəkatına üzv ölkələrin 
dövlət və hökumət başçılarının XVIII  
Zirvə görüşünün keçirilməsi və 
Azərbaycana  tərkibində BMT-yə üzv 
dövlətlərin 2/3-nin təmsil olunduğu 
bu nəhəng beynəlxalq quruma 3 il 
müddətinə sədrlik etmək hüququnun 
verilməsi, 14 noyabr tarixində Bakı 
şəhərinin  Dünya dini liderlərinin II 
Bakı Sammitinə evsahibliyi etməsi və 
digər mühüm tədbirlər, heç şübhəsiz, 
müəllifi  Prezident İlham Əliyevin 
olduğu Azərbaycanın müstəqil və 
milli maraqlara söykənən fəal xarici 
siyasət kursunun böyük uğurları kimi 
qiymətləndirilməlidir.

Bu, bir həqiqətdir ki, əgər 
Ermənistanın Azərbaycana təcavüzü 
olmasaydı Prezident İlham Əliyevin 
rəhbərliyi altında son 16 ildə həm 
daxili, həm də xarici siyasətdə qa-
zandığımız uğurların miqyası daha 
da böyük olardı. Münaqişənin hələ 
də həllini tapa bilməməsi reallı-
ğına baxmayaraq, Azərbaycanın 
son 16 il ərzində konfliktin həlli 
prosesində siyasi, diplomatik və 
hərbi üstünlüyü təmin edilmişdir. 
Əvvəla, Ermənistanın bütün çox-
saylı cəhdlərinə baxmayaraq, heç 
bir beynəlxalq subyekt, o cümlədən 
rəsmi İrəvanın özü də separatçı 
rejimin müstəqilliyini tanımamışdır. 
Bu, Azərbaycanın mühüm siyasi 
üstünlüyüdür. İkincisi, Ermənistanın  
separatçı rejimdə keçirdiyi son qon-
darma referendumun nəticələrini heç 
bir dünya dövləti və ya beynəlxalq 

təşkilat qəbul etməmişdir. Bu, əslində, 
beynəlxalq birliyin Dağlıq Qarabağı 
Azərbaycanın tərkib hissəsi kimi 
qəbul etməsinin bariz nümunəsidir. 
Bu, eyni zamanda, Azərbaycanın dip-
lomatik üstünlüyü deməkdir. Nəhayət, 
2016-cı ildə Ermənistan silahlı 
qüvvələrinin aprel avantürası onların 
məğlubedilməzliyi haqqında mifin 
bir neçə gün  ərzində Azərbaycan 
Ordusunun əks həmləsi ilə darma-
dağın edilməsinə gətirib çıxartdı. Bu 
qələbə Azərbaycan Ordusunun hərbi 
texniki təchizatı və döyüş ruhunun 
ən yüksək səviyyədə olduğunu 
bütün dünyaya nümayiş etdirdi. 
Deməli, münaqişənin tənzimlənməsi 
prosesində Azərbaycanın hərbi 
üstünlüyü də təmin edilmişdir. Bu, 
bir həqiqətdir ki, Azərbaycan Ordusu 
dünyada ən güclü 50 ordu sırasında-
dır. Azərbaycan paytaxtında keçiril-
miş son iki hərbi parad bu həqiqəti 
növbəti dəfə təsdiqlədi. Azərbaycanın 
milli hərbi sənaye kompleksi forma-
laşmışdır. Son illər ərzində ölkəmizdə 
20 hərbi zavod tikilib istifadəyə 
verilmişdir. Bu zavodlarda 1200 adda 
hərbi təyinatlı məhsullar istehsal 
edilir. Həmin  məhsullar dünyanın 
müxtəlif ölkələrinə, o cümlədən 
Azərbaycanda keçirilən müdafiə 
sənayesi sərgilərində təqdim olunur 
və müsbət reaksiyalar doğurmaqdadır.

Ali Baş Komandan İlham 
Əliyevin təcavüzkar Ermənistan 
dövlətinə qarşı son 16 ildə tətbiq 
etdiyi dərinləşməkdə olan iqtisadi və 
nəqliyyat blokadası siyasəti, başqa 
sözlə, təcavüzkar ölkəyə münasibətdə 
istifadə olunan “taqətdənsalma takti-
kası” öz real nəticələrini verməkdədir. 
Ən mühüm nəticələrdən biri  və 
bəlkə də, birincisi Ermənistanda 
inqilabın baş verməsi və 20 ildir 
ki, bu ölkədə bərqərar olmuş xunta 
rejiminə son qoyulmasıdır. İnqilabi 
proseslərin dalğasında hakimiyyətə 
gəlmiş Nikol Paşinyan hökuməti 
münaqişənin tənzimlənməsi 
istiqamətində sələflərinin buraxdığı 

kobud səhvlərdən nəticə çıxarmalı 
və konstruktiv davranış tərzi nü-
mayiş etdirməlidir. Bilməlidir ki, 
Ermənistanda bütün siyasi və iqtisadi 
fəlakətlərin  əsasında dayanan əsas 
amil işğalçılıq siyasətidir. 

Təəssüf ki, Nikol Paşinyanın 
münaqişənin həlli ilə bağlı davranışı 
onun yaxın tarixi keçmişdən müvafiq 
nəticələr çıxarmadığını təsdiqləyir. O, 
öz sələfləri kimi daxili auditoriyaya 
ünvanlanmış populist, məsuliyyətsiz, 
ziddiyyətli və bir çox hallarda avan-
türist bəyanatlar verməkdə davam 
edir. Xüsusilə Nikol Paşinyanın cari 
ilin 5 avqust tarixində işğal altındakı 
Azərbaycan ərazisində--Xankəndində 
dar əhatədə səsləndirdiyi “Dağlıq 
 Qarabağ Ermənistandır. Nöqtə” 
sərsəm fikri işğalçı ölkənin özündə 
belə qeyri-ciddi və populist mövqe 
kimi qarşılanmışdır. 

 Azərbaycan xalqı isə görür ki, 
Prezident İlham Əliyev ən mü-
hüm ümummilli problemimiz olan 
Ermənistan–Azərbaycan, Dağ-
lıq Qarabağ münaqişəsinin həlli 
prosesində son dərəcə prinsipial-
lıq və qətiyyət göstərir. Sonuncu 
dəfə bu davranışı Soçidə “Valday” 
Beynəlxalq Diskussiya Klubunun 
plenar sessiyasında nümayiş etdirdi. 
Münaqişənin tarixi, Ermənistanın 
işğalçılıq siyasətinin humanitar 
fəlakət törətməsi, beynəlxalq hüququn 
işləməməsi, BMT TŞ-nin müvafiq 
qətnamələrinin kağız səviyyəsinə 
enməsi, təcavüzkar dövlətin yeni 
rəhbərliynin populist və məsuliyyətsiz 
bəyanatlar səsləndirməsi kmi 
həqiqətləri lazımi məqamda və 
yerdə dünya ictimaiyyətinə çatdırdı. 
Çıxışının sonunda isə Paşinyanın dar 
çərçivədə söylədiyi və daxili audito-
riyaya ünvanlanmış “Dağlıq Qarabağ 
Ermənistandır. Nöqtə” sayıqlamasına 
qarşı “Dağlıq Qarabağ Azərbaycandır. 
Nida işarəsi hökmünü irəli sürdü. 
Cənab Prezidentin bu qətiyyətli möv-
qeyi Azərbaycanda böyük coşqu və 
ruh yüksəkliyi ilə qarşılanmışdır. Bu 
ümumxalq ruhunun məntiqi nəticəsi 
olaraq Yeni Azərbaycan Partiyası 
sədrinin müavini–icra katibi, Baş Na-
zirin müavini Əli Əhmədov “Dağlıq 
Qarabağ Azərbaycandır!” İctimai 
Hərəkatının yaradılması təşəbbüsü ilə 
çıxış etmişdir. 

Prezident İlham Əliyev hücum 
taktikasından istifadə edərək işğalçı 
Ermənistanın rəhbərliyinə  siyasi 
kürsülərdən bir-birinin ardınca 
zərbələr vurmaqda davam edir. 
Azərbaycan Prezidentinin “Valday” 
Beynəlxalq Diskussiya Klubunun 
sessiyasından sonra Aşqabadda MDB 
Dövlət Başçıları Şurasının iclasındakı 
çıxışı Ermənistana və bu ölkənin baş 

naziri Nikol Paşinyana növbəti tərs 
sillə oldu. Azərbaycan Prezidenti öz 
çıxışında ölkəmizin faşizm üzərində 
qələbə qazanmasında müstəsna 
xidmətləri barədə danışaraq vurğuladı 
ki, Bakı nefti olmasaydı, sovet ordusu 
düşmənə qalib gələ bilməzdi. Fakt-
lara və arqumentlərə istinad edərək 
danışan Prezident İlham Əliyev 
bunun qarşılığında MDB məkanında, 
xüsusən Ermənistanda faşizmin 
təbliğatının aparıldığını, faşizmə 
xidmət edən şəxslərin xatirəsinə 
abidə ucaldılmasının qəbuledilməz 
olduğunu təəssüf hissi ilə iclas 
iştirakçılarının diqqətinə çatdırdı. 
Prezident İlham Əliyev  vurğuladı 
ki, 2016-cı ildə İrəvanın mərkəzində 
Böyük Vətən müharibəsində faşistlərə 
yardım etmiş Qaregin Njdeyə 6 metr 
hündürlüyündə abidə ucaldılmış-
dır. Dövlət başçısı Qaregin Njde-
nin birbaşa faşistlərlə əməkdaşlıq 
etməsini konkret faktlarla sübut 
edərək 2011-2015-ci illərdə hazır-
lanmış 12 cildlik ensiklopediyanın 
6-cı cildindən, habelə Rusiya XİN-in 
2019-cu ilin may ayında hazırladığı 
anoloji məzmunlu hesabatdan sitatlar 
gətirdi. Ensiklopediyanın Rusiyanın 
Müdafiə Nazirliyinin Kollegiyası 
tərəfindən, Müdafiə naziri Sergey 
Şoyqunun birbaşa rəhbərliyi ilə ha-
zırlandığını və ciddi mənbə olduğunu 
vurğuladı. Azərbaycan lideri bununla 
da siyasi hoqqabazlıq edən Nikol 
Paşinyanı susdurdu, onun iddialarını 
darmadağın etdi. Dövlət başçısının 
bu çıxışından sonra erməni mətbuatı 
Nikol Paşinyanı kəskin tənqid atəşinə 
tutdu. Onu səriştəsiz, savadsız və 
populist siyasətçi adlandırdı.  Prezi-
dent İlham Əliyevin isə lazımi yerdə 
və lazımi məqamda Azərbaycan 
həqiqətlərini ən yüksək tribunalardan 
səsləndirməyi bacaran xarizmalı lider 
kimi xarakterizə etdi. 

Azərbaycan müxalifətinin radikal 
kəsimi--AXCP və özünü “Milli Şura” 
kimi təqdim edən siyasi qruplaşma-
lar yenə sevinmirlər, qəmə batıblar. 
Revanşist düşüncələr girdabında 
boğulmaqdadırlar. Çarəni nəticəsinə 
özlərinin də inanmadıqları növbəti 
piket və mitinqlərdə axtarırlar. Xalq 
arxasında dayandığı öz Prezidentinin 
“Dağlıq Qarabağ Azərbaycandır. 
Nida işarəsi” siyası ideyası ətrafında 
birləşib, milli birlik və həmrəylik 
nümayiş etdirir, müxalifət isə 
“hakimiyyət sevdası” ilə alışıb-yanır. 
Heç bir sosial bazaya malik olmayan 
və əslində xalq tərəfindən boykot 
edilən bu antimilli qruplaşmalar 
“çarəsizlik sindromu”nun doğurdu-
ğu psixoloji apatiya vəziyyətində 
qarşıdan gələn 9 fevral  parlament 
seçkilərini “boykot” etdiklərini 
bildirirlər. Xalq onların haray-həşirinə 
qətiyyən məhəl qoymur. Xalqın üz 
döndərdiyi “psevdosiyasətçi”lər, 
əslində,  bütün nəticələri və fəsadları 
etibarilə  “siyasi  yalquzaq” taleyi 
yaşamağa məhkumdurlar. 

Bu, iqtidarın, bu da radikal 
müxalifətin davranışı. Fərq göz 
qabağındadır. Bu fərqi dünya birliyi 
də görür və qəbul edir. Həm də 
möhtərəm Prezidentimiz İlham  
Əliyevin səsləndirdiyi “Azərbaycan 
tarixində heç bir zaman indiki qədər 
güclü və qüdrətli olmayıb”,--fikrini 
təsdiqləyirlər.  Təsadüfi deyil ki, 
ABŞ-ın nüfuzlu  “U.S.News & 
World Report” jurnalının açıqladı-
ğı 2019-cu ildə dünyanın ən güclü 
ölkələrinin reytinq siyahısında 
Azərbaycan 80 ölkə arasında 45-ci 
yerdə qərarlaşmışdır. Bu möhtəşəm 
nəticəsi ilə  respublikamız  hətta bir 
neçə Avropa ölkəsini – Xorvatiya, Çe-
xiya, Latviya, Rumıniya, Slovakiya, 
Sloveniya, Estoniya və Portuqaliyanı 
geridə qoymuşdur. 

Beləliklə, yuxarıda apardığı-
mız təhlil və analizlər o qənaətə 
gəlməyə əsas verir ki,  dövlət iki 
halda beynəlxalq güclərin təzyiq 
obyektinə çevrilir. Birinci hal dövlət 
zəif olanda baş verir. Həmin dövlətin, 
ilk növbədə, ərazi bütövlüyü və 
suverenliyi böyük təhlükə altına 
düşür. Kecən əsrin 90-cı illərinin 
əvvəllərində Azərbaycan anoloji 
vəziyyəti yaşamışdır. İkinci hal isə nə 
qədər paradoksal səslənsə də, dövlət 
güclü olanda labüdləşir. Azərbaycan 
bütün parametrlərə görə regional 
gücə–liderə çevrilmişdir. Deməli, 
bu reallığı qəbul edə bilməyən 
beynəlxalq qüvvələrin və onların 
miskin əlaltısına çevrilmiş daxili qa-
ragüruhçu seqmentin naqis planlarını 
alt-üst etmək üçün indi daha güclü 
milli həmrəyliyə sahib olmalıyıq. 

Son 16 il ərzində ölkəmizdə 
siyasi sabitlik və innovativ inki-
şafın, davamlı iqtisadi yüksəlişin, 
nizami və güclü ordu quruculuğu 
prosesinin, demokratik islahatla-
rın,  müasirləşmənin, uğurlu xa-
rici siyasətin və pozulmuş ərazi 
bütövlüyümüzün bərpası naminə 
fədakar mübarizənin təşəbbüskarı 
və təminatçısı  olan Prezident İlham 
Əliyev ətrafında daha sıx və mono-
lit birlik nümayiş etdirməliyik. Bu, 
zamanın çağırışıdır!

Elman NƏSİROV, 
V çağırış Milli Məclisin deputatı, 

siyasi elmlər doktoru, 
professor

